
Na Casa do Concello de Redondela, sendo as dezanove horas trinta e cinco 
minutos do día quince de Febreiro do dous mil un, baixo a Presidencia do Sr. Alcalde, 
D. XAIME REI BARREIRO, e a asistencia dos/ as Sres. / as Concelleiros/ as: D. MANUEL 
JAVIER NÚÑEZ SALGADO, D. EMILIO GONZÁLEZ IGLESIAS, DONA. Më DEL 
PILAR MARTÍNEZ GONZÁLEZ, DONA. M9 DEL CARMEN RODRÍGUEZ CUNHA, D. 
ALEJANDRO BASTOS FERNÁNDEZ, D. MANUEL IGLESIAS CARRERA, D. CARLOS 
GONZÁLEZ FERNÁNDEZ, DONA. Më DEL CARMEN RODRÍGUEZ RIVAS, D. MANUEL RAMÓN CONDE ROMERO, D. EMILIO SÁNCHEZ SANTORIO, DONA. AURORA ALONSO MONTEAGUDO, D. JOSÉ LUIS ALONSO BASTOS, D. MANUEL 
PUENTES SAAVEDRA, D. LUIS MÍGUEZ BOULLOSA, D. XOSÉ CARLOS PAZOS 
DOCAMPO, DONA. CECILIA PÉREZ ORGE, D. XOSÉ LUIS GRANDE GRANDE, 
DONA. M9 ANGELES GONZÁLEZ GÓMEZ, actuando como Secretario o funcionario 
deste Concello, da escala técnica de Administración Xeral, D. BERNARDO SOTO 
LÓPEZ, que desempeña accidentalmente o cargo de Secretario do Concello, constitúese 
o Pleno do Concello, en sesión extraordinaria e urxente, conforme á convocatoria e de 
acordo coa Orde do Día. 

Asiste, así mesmo, o Sr. Interventor Xeral do Concello, D. MODESTO SOLLA 
SANZ. 

A Sra. ALONSO MONTEAGUDO, incorporouse á sesión ó inicio do punto 
número dous da Orde do Día, sendo as dezanove trinta e seis horas. Excusaron a súa 
ausencia os Sres. LAGO MELÓN e REBANAL ALFAYA.

¿Zac serie A N.° 1175993 
A Presidencia declara aberta a sesi n en primeira convocatoria, procedéndose a 

trata-los puntos da Orde do Día. 

1.-PRONUNCIAMENTO DO PLENO SOBRE A URXENCIA DA CONVOCATORIA.- 

Aberta a sesión, pola Presidencia indícase que de conformidade co establecido 
nos artigos 46.2.b) da Lei 7/ 85 do 2 de Abril, Reguladora das Bases de Réxime Local, 
modificada pola Lei 11/99 do 21 de abril, 210.2.b) da Lei 5/ 97 do 22 de Xullo de 
Administración Local de Galicia e 79 do Regulamento de Organización, Funcionamento 
e Réxime Xurídico das Entidades Locais, faise preciso o pronunciamento do Pleno sobre 
a urxencia da convocatoria. 

Apreciada ésta o Concello Pleno, en votación ordinaria e por unanimidade 
dos/ as Sres./ as asistentes acordou ratifica-la urxencia da convocatoria.- 

2.- DICTAME DA COMISIÓN INFORMATIVA DE ECONOMÍA, FACENDA 
E DESENVOLVEMENTO LOCAL, REFERENTE A ANT ICIPO REINTEGRABLE 
SEN XURO.- 

Pola Presidencia dase conta de dictame da Comisión Informativa de Economía, 
Facenda e Desenvolvemento Local de data 13 de Febreiro de 2001, que transcrito dí: 

"Visto o Convenio Marco entre a Xunta de Galicia e a FEGAMP para establece- 
las bases dun sistema de anticipos a favor dos Concellos afectados polo temporal de 
decembro 2000-Xaneiro 2001. 

Vistas as instruccións para a tramitación do expediente, así como os modelos 
indicativos para instrumenta-la documentación necesaria. 

Vista a avaliación dos danos producidos polo temporal, por importe total de 
21.271.972.- Pesetas. 

A Comisión Informativa de Economía, Facenda e Desenvolvemento Local, por 
unanimidade dos/ as Sres. / as Concelleiros/ as asistentes, emitiu o seguinte dictame, e na 
súa consecuencia acordou propoñer ó Concello Pleno, a adopción dos seguintes acordos: 

PRIMEIRO.- Aproba-la relación dos danos producidos en béns e servicios 
municipais polos recentes temporais, dos que o seu importe total elévase á cantidade de 
21.271.972.- pesetas, relación remitida á Subdelegación de Gobemo con data 8 de 
Xaneiro pasado. 

SEGUNDO.- Solicitar como anticipo reintegrable sen xuro a cantidade de 
4.254.394.- Pesetas, equivalentes ó 20% dos danos ocasionados en béns e servicios 
municipais polos recentes temporais, segundo a relación aprobada e remitidos á 
Subdelegación do Goberno. 

TERCEIRO.- Autorizar á Xunta de Galicia para reintegrarse de tal anticipo con 
cargo á axuda que lle sexa concedida a este Concello pola Admuustración do Estado.



CUARTO.— De non recibi-la axuda da Administración do Estado antes do 31 de 
Decembro de 2001, ou se tal axuda fose inferior ó importe do anticipo concedido, 
autorízase á Xunta de Galicia para deducir mensualmente do PIE o importe total 
pendente de reintegro a partires de xaneiro do ano 2002 en 24 mensualidades. 

QUINTO.- Facultar ó Sr. Alcalde-Presidente para que solicite o anticipo e prosiga 
o expediente en todo o necesario." 

DELIBERACIÓN.- 

O Sr. González Iglesias fai referencia o acordo acadado entre a Xunta de Galicia 
e a FEGAMP para establece-las bases dun sistema de anticipos a favor dos Concellos 
afectados polo temporal, así como á relación de danos remitida no seu día a 
Subdelegación do Goberno por importe de algo mais de Vinteun millóns de pesetas, 
entendendo que o anticipo do 20% sobre os danos ocasionados e unha porcentaxe 
pequena polo que teriase que establecer outras liñas de finanzamento para resolve-lo 
problema. 

O Sr. Pazos Docampo di que os cartos xa deberian estar nos Concellos, e o Sr. 
Conde Romero que a relación de danos fíxose apresuradamente por canto endende que 
existen mais danos que os relacionados, indicando que mais adiante quiza se poidan 
facer novos trámites ó respecto. 

Remata o turno de intervencións o Sr. González Iglesias sinalando que outros 
Concellos teñen presentado relacións de danos máis cuantiosas e que dada a data de 
presentación dos de este Concello existen, posteriormente, mais danos dos 
cuantificados. ó 

VOTACION E ACORDO: O Concello Pleno, por unanimidade dos/ as Sres. / as 
Concelleiros/ as asistentes, prestoulle a súa aprobación ó dictame da Comisión 
Inforamtiva de Economía, Facenda e Desenvolvemento Local, transcrito.- 

3.- DICTAME DA COMISIÓN INFORMATIVA DE ECONOMÍA, FACENDA 
E DESENVOLVEMENTO LOCAL REFERENTE A PRÉSTAMO A LONGO PRAZO 
QQO POR IMPORTE DE 108.284.388.- PESETAS.- 

Pola Presidencia dase conta de dictame da Comisión Informativa de Economía, 
Facenda e Desenvolvemento Local de data 13 de Febreiro de 2001, que transcrita dí: 

“Visto o expediente administrativo correspondente ao préstamo a longo prazo 
3/00 por importe de 108.284.388.- pesetas destinado ao financiamento municipal de 
investimentos. 

Visto o acordo adoptado polo Concello Pleno en sesión de data 22 de Decembro 
do ano 2000, no que constan as finalidades do préstamo, as características do contrato, 
as entidades ás que serán solicitadas ofertas financieiras e a tramitación do expediente 
administrativo.

Vistas as cinco ofertas presentadas para o préstamo 3/ 00, formuladas por: 

Entidade Tipo de xuro 
BBVA Euríbor 3 meses + 0,10 puntos 
Caixa Nova Euribor a 1 ano + 0,125 puntos 
Caixa Galicia Euribor a 1 ano + 0,025 % 
BSCH Euribor a 1 ano + 0,01 puntos 
Banco Gallego Euribor a 1 ano + 0,75 % 

Resultando que das ofertas presentadas a economicamente menos onerosa para 
este Concello é a formulada polo BSCH. 

Visto o informe emitido polo Sr. Interventor Xeral do Concello con data 31 de 
Xaneiro de 2001, Rfê.- T06/ 01. 

A Comisión Informativa de Economía, Facenda e Desenvolvemento Local, por 
maioría dos/ as Sres./ as Concelleiros/ as asistentes, cos votos favorables do Grupo 
Municipal do PSdeG-PSOE ( 4) e do Grupo Municipal do B.N.G. (2), e cos votos en 
contra do Grupo Municipal do PP (3), emitiu o seguinte dictame, e na súa consecuencia 
propoñer ó Concello Pleno, a adopción dos seguintes acordos: 

PRIMEIRO.- Resolve-los reparos formulados polo Sr. Interventor Xeral do 
Concello, no seu informe de data 31 de Xaneiro de 2001, Rfä.- T06/ 01. 

SEGUNDO.- Adxudicar ó BSCH, o préstamo 3/ 00, por importe de 108.284.388.- 
Pesetas, co tipo de xuro: Euríbor a 1 ano + 0,01 puntos, de acordo coa oferta presentada 
e coa aceptación íntegra e non condicionada de tódalas características do préstamo, a 
saber: 

* Contía: 108.284.388 pesetas. 

* Destino: financiamento das aportacións municipais aos investimentos 
indicados no expediente administrativo. 

* Prazo: 12 anos, incluíndo os dous primeiros de carecencia. 

* Amortizacíóns e xuros: por trimestres naturais vencidos. 

* Tipos de xuro: Euríbor a 1 ano + 0,01 puntos, sen redondeo. 

* Comisión de apertura: exento. 

* Comisión de reembolso anticipado total ou parcial: exento. 

* Comisión de disponibilidade: exento. 

* Outros gastos e comisións: Exento, incluídos fedatarios, gastos por cheques, 
transferencias, correo, apuntes, mantemento, etc.



~ * Formalización: dentro dos cinco días hábiles seguintes ao de recepción da 
notificación de acordo de aprobación polo Concello Pleno." 

DELIBERACIÓN.- 

O Sr. Conde Romero di que se vaia adxudicar un novo préstamo por importe de 
algo mais de 100 millóns de pesetas, o que significa que o Concello sigue endeudándose 
maís, estimando que seria correcto se o diñeiro se destinase a pagos pendentes pero non 
para o fín que se pretende. 

Continúa manifestando que sigue moita xente sen cobrar, a pesar das 
declaracións do Concelleiro de Facenda, polo que se debe controla-lo gasto corrente e 
non seguir endeudándose, cuestión que lle preocupa, polo que adiante que non vai a 
apoiar esta operación de préstamo. 

O Sr. González Iglesias di que a deuda tense reducida e que o dito por el non era 
que non se debera a nadie senón que co orzamento deste ano recoñeceranse as facturas 
pendentes. 

Indica que o préstamo se solicita para facer inversións, o igual que noutras 
Corporacións Locais, e que a saúde económica para cada Institución mídese polas 
ofertas bancarias, sendo a que hoxe se trae o Pleno a mellor oferta económica, por parte 
dunha entidade bancaria, de tódalas que se lle teñen feito a este Concello. 

O Sr. Pazos Docampo di que o pronunciamento do Pleno e con respecto a cal das 
ofertas presentadas e a mais interesante para o Concello dado que noutro Pleno xa se 
tratou o que se iba a facer co préstamo. 

En nova intervención o Sr. Conde Romero manifesta que se as condicións do 
préstamo son boas non é polo Concello de Redondela, senón por qué o mercado está así, 
indicando que se debe ser austeros no gasto porque a situación económica e mala, 
debéndose pagar os proveehores e non aumenta-la carga. 

Remata as intervencións o Sr. González Iglesias decindo que en xuño do 99 
ningún transportista de Redondela quería traballar para o Concello e tiñen que vir de 
afora, e que co novo Goberno, en decembro do indicado ano o asunto quedou zanxado, 
cuestión indicativa de que se sabe xestionar. 

Con respecto o préstamo di que para o mercado non é o mellor momento, e que 
non hai ningunha institución que teña unha oferta tan favorable como a presentada 
neste Concello para este préstamo. 

VOTACIÓN E ACORDO: O Concello Pleno, en votación ordinaria e por 
maioría absoluta do número legal de mebros da Corporación, 13 votos a favor dos 
Grupos Municipais do PSdeG-PSOE e B.N.G., e 6 votos en contra do Grupo Municipal 
do PP (Sres. / a Conde Romero, Sánchez Santorio, Alonso Monteagudo, Alonso Bastos, 
Puentes Saavedra e Míguez Boullosa), prestoulle a súa aprobación ó dictame da 
Comisión Informativa transcrito.-

4.- DICTAME DA COMISIÓN INFORMATIVA DE SANIDADE SOBRE CONVENIO DE COLABORACIÓN ENTRE A CONSELLERÍA DE MEDIO AMBENTE DA XUNTA DE GALICIA E O CONCELLO DE REDONDELA PARA RECUPERACIÓN DE ESPACIOS DEGRADADOS.- 
Pola Presidencia dase conta de proposta da Concelleira de Sanidade, 

dictaminada favorablemente pola Comisión Informativa de Sanidade con data 14 de 
Febreiro de 2001, que transcrita dí: 

“O Concello de Redondela viña utilizando para o verquido dos seus residuos os 
terreos situados na marisma sita na Avda. de Mendjño, da parroquia de Redondela. 

Que están interesados na recuperación de ditos espacios degradados polo que se 
debe proceder ó tratamento e descontaminación previos, selado e clausura do vertedeiro 
existente por non reuni-los requisitos que esablece a lexislación vixente. 

O Plan de Xestión de Residuos Sólidos Urbanos de Galicia inclúe entre os seus 
obxectivos a recuperación dos Espacios Degradados e entre eles a adecuación dos 
Vertedeíros á normativa vixente ou, no seu caso, o selado e clausura definitiva. 

A Consellería de Medio Ambiente en atención ó anterior, encargou a redacción 
do proxecto para a clausura e selado do citado vertedeiro, a execución do cal será 
realizada pola empresa adxudicataria que obteña tal condición mediante concurso 
público que se realizará ó efecto baixo a dirección da citada Consellería, ou ben 
mediante medios propios da Consellería. 

Polo tanto considérase preciso a coordinación das actuacións das partes para o 
tratamento do dito espacio degradado e suscribir o Convenio de colaboración entre a 
Consellería de Medio Ambiente da Xunta de Galicia, e o Concello de Redondela para a 
recuperación de espacios degradados. 

Á vista do anterior e a documentación obrante no expediente a Concelleira de 
Sanidade ven en propoñer o seguinte: 

PRIMEIRO.- Resolve-los reparos formulados polo Sr. Interventor no seu informe 
de data 7 de febreiro do 2001, RH: T 15/ 01. 

SEGUNDO: Aproba-lo Convenio de colaboración entre a Consellería de Medio 
Ambiente da Xunta de Galicia, e o Concello deRedondela para a recuperación de 
espacios degradados e asumindo os seguintes compromisos, visto o disposto no Decreto 
246/ 92, do 30 de Xullo de 1992, da Consellería de Economía e Facenda, publicado no 
DOG n9 159 de 17/08/92: 

1.- O compromiso de posta a disposición, libres de cargas e gravámenes, tódolos 
terreos necesarios, sobre os que asenta o vertedoiro para a normal execución das obras, 
así como o compromiso de outorga-las autorizacións necesarias para levar a cabo as 
mesmas.



2.- O compromiso de asumir as obrigas económicas derivadas do convenio que 
se concretan nunha aportación de SETE MILLÓNS CINCOCENTAS MIL PESETAS 
(7.500.000 Pts) comprometéndose o Concello a formaliza-los desenvolsos económicos a 
medida que os solicite o órgano encargado da obra. 

3.- O compromiso da inclusión nos presupostos do ano 2001 da partida 
correspondente. 

4.- Renunciar expresamente a reter da aportación do Concello calquera tipo de 
tributo con motivo das obras. 

5.- Asumir, unha vez recepcionadas as obras e previa comunicación da 
Consellería de Medio Ambiente a explotación, mantemento e conservación das mesmas. 

TERCEIRO.- Facultar ó Alcalde para que asine o presente Convenio." 

DELIBERACIÓN.- 

A Sra. Martínez González manifesta que vai facer un ano que non se vota o lixo 
na Marisma, e que coa colaboración da Xunta procederase o selado do verquedeiro, se 
ben, indica, será un proceso lento debido os gases e lívixiados existentes no solo. 

VOTACIÓN E ACORDO: O Concello Pleno, por unanimidade dos/ as Sres. / as 
Concelleiros/ as asistentes, prestoulle a súa aprobación, ó dictame da Comisión 
Informativa de Sanidade, transcrito.- 

E, non habendo máis asuntos que tratar, pola Presidencia dase por rematada a 
presente sesión, sendo as vinte horas da data fixada no encabezamento, en proba de 
todo o que, se extende a presente Acta, que se inscribiu no Libro dende a volta do folio 
oitenta e catro do Papel Timbrado da Comunidade Autónoma de Galicia, Serie A, n° 
1175992, ata o a volta do folio oitenta e sete, Serie A n° 1175995, de todo o que, como 
Secretario, DOU FE. 

Asdo: Xaime Rei Barreiro


